
Control da granxa en calquera momento ou 
lugar, da man de Uniform
A dixitalización chegou para quedar e por iso Uniform-Agri ofrece un programa de xestión 
para manexar todos os datos da granxa a través dunha aplicación que se pode utilizar 
desde calquera dispositivo. En SAT Agropegal (Pol, Lugo) destacan o seu fácil uso e a 
obtención instantánea de datos dos animais. 

www.uniform-agri.com/es

Uniform-Agri presenta unha ferramenta que permite 
centralizar e unificar toda a información do raba-
ño. É un programa de xestión áxil, visual, sinxelo de 

aprender e adaptado á actualidade do sector, que facilita 
as tarefas de rexistro e análise dos datos necesarios para a 
xestión da gandería da mellor maneira posible.

En SAT Agropegal apostaron polo sistema Uniform para o 
manexo da granxa. Un dos seus socios, Diego Penelas, resal-
ta que contar con esta aplicación é fundamental “para con-
trolar todo o gando e non ter unha sorpresa no día a día”. 
Indica que xa traballara cun programa similar, “pero este é 
máis completo, ten un uso fácil e, sobre todo, valorei a infor-
mación que nos pode achegar a diario”.

Ao dispoñer xa dunha ferramenta parecida, a adaptación 
foi rápida e recibiron formación para chegar a dominar 
todos os parámetros que brinda. Penelas salienta que é 
factible manipular este sistema e que, ademais, podes 
controlar a granxa en calquera momento e lugar. Entre as 
funcións que ofrece, o gandeiro dálle máis importancia ao 
control reprodutivo: “É moito máis alcanzable, porque po-
des meter os datos ao momento no programa e xa tes toda 
a información da vaca ao instante”. Así mesmo, puntualiza 
que o servizo técnico de Uniform-Agri é “inmellorable”, xa 
que ante calquera dúbida “podes descolgar o teléfono e xa 
cha resolven”.

A curto prazo, prevé investir en identificación incorporán-
dolles os podómetros ás súas vacas. “Neste momento, e 
segundo está o sector, é unha axuda indispensable. Co nú-
mero de animais que temos nós, non é o mesmo falar de 
200 partos que de 225, que será o que tentaremos mellorar 
cos podómetros”, subliña. Así mesmo, recalca que “os re-
sultados a final de mes, ou de ano, son distintos”.

Penelas ten claro que a dixitalización é o presente e o fu-
turo, máis considerando que conseguir man de obra na 
actualidade é unha tarefa complicada, sobre todo para as 
granxas. “Cada vez estaremos máis tempo na oficina e me-
nos con labores manuais, como faciamos hai 20 anos. Che-
gará un momento no que manexaremos toda a explotación 
desde un computador”, conclúe. 

¡EN VÍDEO!

O programa de xestión Uniform axuda a facer un control 
diario do rabaño

“Hoxe en día temos que 
profesionalizarnos máis para 
poder ser rendibles”

Como foron os comezos da granxa?

A gandería xurdiu no ano 2010 tras a fusión da explota-
ción dos meus curmáns e a dos meus pais. Nese momen-
to incorporeime eu e en 2012 xa introducimos as vacas 
na nave nova. Empezamos con 110 animais en muxido e 
60 xovencas; hoxe en día temos 260 reprodutoras e 120 
xovencas.

De canta base territorial dispón a explotación?

A base territorial é fundamental para sobrevivir e por iso 
dispoñemos de 135 ha, das cales cul�vamos unhas 70 ou 
72 ha con millo forraxeiro e o resto témolo con raigrás 
inglés e híbridos con trevos. Ademais, a alimentación é a 
base de forraxes propias e concentrado. En concreto, u�-
lizamos millo, soia, cascarilla de soia, un microcorrector e 
un núcleo. Doutra banda, estamos a construír unha minifá-
brica de penso, para elaboralo nós mesmos e así abaratar 
os custos. 

Contas con equipo externo para o manexo dalgunhas 
áreas?

O equipo veterinario DAEM realiza unha visita diaria e en-
cárgase de facer a reprodución, o control de calidade de 
leite, as inseminacións e a clínica.

É importante a tecnificación da produción de leite?

Si, é fundamental. Se non tes reestruturado o traballo, é 
imposible ser rendible.

Que aspecto destacas máis da xes�ón do rabaño?

Centrámonos, sobre todo, no benestar animal. Se a vaca 
está cómoda, poderás empezar a traballar con ela, pero 
se ten algún problema, de pouco serve que lle deas unha 
ración equilibrada, por exemplo, porque non vas obter bos 
resultados. Tamén lle damos importancia á recría, xa que 
son as futuras produtoras.

Cal é o maior reto ao que te enfrontas?

Estamos todos na mesma circunstancia: a guerra de pre-
zos. As materias primas, o gasóleo e a luz chegaron a du-
plicar e mesmo triplicar o custo de produción do litro de 
leite. A guerra de Ucraína inflúe nos cereais, por exemplo, 
o millo dobrou o seu prezo e a soia subiu un 60 % máis; 
todo iso repercute no gandeiro e o litro de leite cada vez 
ten menos marxe.

Como ves o futuro?

O futuro é un pouco incerto. Os que queiramos seguir 
debemos mellorar. Está claro que hoxe en día temos que 
profesionalizarnos máis para ser rendibles, hai que inves-
�r. Isto é unha cadea e se te estancas, rompe. Nós temos 
un proxecto de futuro; de feito, montamos unha fábrica de 
penso e imos facer unha ampliación. Eu quérome xubilar 
aquí, é a miña ilusión.

Diego Penelas, socio de SAT Agropegal

SAT Agropegal

Localización: Caraño (Pol, Lugo)
Empregados: 4
Vacas en muxido: 260
Media de produción: 34,5 litros/vaca/día
Porcentaxe de graxa: 4,23 %
Porcentaxe de proteína: 3,63 %
Reconto celular: 180.000 cél./ml

